
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ 2022 ԹՎԱԿԱՆԻ ՄԱՅԻՍԻ 13-Ի   N 667-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ)
1. Իրավական ակտի ընդունման անհրաժեշտությունը
Հայաստանի Հանրապետության կառավարության 2022 թվականի մայիսի 13-ի   N 667-Ա որոշմամբ Աննա Վարդապետյանը առաջադրվել է Հակակոռուպցիոն կոմիտեի ծառայողների թեկնածուների ցուցակը համալրելու մրցութային հանձնաժողովի (այսուհետ՝ Հանձնաժողով) կազմում:
Ազգային ժողովի սույն թվականի հունիսի 29-ի N ԱԺՈ-39-Ա որոշմամբ Աննա Վարդապետյանն ընտրվել է Հայաստանի Հանրապետության գլխավոր դատախազ՝ լիազորությունները ստանձնելով 2022 թվականի սեպտեմբերի 16-ից՝ վեց տարի ժամկետով:

«Հակակոռուպցիոն կոմիտեի մասի» օրենքի 17-րդ հոդվածի 2-րդ մասի համաձայն՝ Հանձնաժողովը կազմավորում և դրա գործունեության կարգը հաստատում է հակակոռուպցիոն կոմիտեի նախագահը: Հանձնաժողովի կազմի մեջ մտնում են հակակոռուպցիոն կոմիտեի նախագահի նշանակած հակակոռուպցիոն կոմիտեի երեք ծառայող, Կառավարության առաջադրած մեկ անձ, քաղաքացիական հասարակության մեկ ներկայացուցիչ: Հակակոռուպցիոն կոմիտեի ծառայող չհանդիսացող անձինք Հանձնաժողովում կարող են ընդգրկվել, եթե ունեն առնվազն հինգ տարվա իրավաբանի մասնագիտական աշխատանքային ստաժ:
Վերոգրյալի հաշվառմամբ՝ պարզ է դառնում, որ անհրաժեշտություն է առաջացել, որպեսզի Կառավարությունը Հանձնաժողովի կազմում առաջադրի թեկնածու, ինչով պայմանավորված Նախագծով առաջարկվում է Հայաստանի Հանրապետության կառավարության 2022 թվականի մայիսի 13-ի N 667-Ա որոշման մեջ կատարել համապատասխան փոփոխություն՝ առաջադրելով Հանձնաժողովի նոր թեկնածու:

  2. Կարգավորման նպատակը և ակնկալվող արդյունքը.

Հայաստանի Հանրապետության գործող օրենսդրության պահանջների կատարում, Հանձնաժողովի բնականոն գործունեության ապահովում։

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Վարչապետի աշխատակազմի կողմից:

4. Նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին.
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:
5. Կապը ռազմավարական փաստաթղթերի հետ. 

Նախագիծը չի բխում որևէ ռազմավարական փաստաթղթից։
